
Tercera Carta del Apóstol San
Juan

Tu'ca'yombø Carta Jyayupø
Apóstol San Jua'nis

Chamba ti chøcpa vøjø Gayo'is
1Øjchøṉ tzambøn govi'najø, øtz mi jajya'mbøjtzi

ømi amigo Gayo. Øtzmi sunbapø chøṉø viyuṉse.
2 Tøvøy mi sunbapø chøṉø, øtz mi va'ṉgapya

Dioscøsi vøj va'cø mi myaṉø, aunque ticøsi sa'sa
va'cø mi indø, jujche Diosji'ṉ vøj it mi ndzo-
coy. 3 Tzi'co'n ø ṉgusto cuando miñaju iyø ju-
tipø ndø va'n ̱jajmocuy tøvø y tzajmayajøjtzi jujche
mi ṉgomuspa viyuṉbø tiyø y viyuṉbø tiyø mi
ndzøcpa. 4 Ja it ni ti tzi'papø'istzi más gusta que
va'cø tzajmatyøjø que ø une'is chøcyajpa viyuṉbø
an ̱ma'yocuy.

5 Tøvøy mi sunbapø chøṉø, vøj mi ndzøcpa
aunque jujche va'cø mi ṉgotzon ̱yajø ndø tøvøta'm
ji'n ̱a'ṉ mi ispøcyajepø. 6 Cuando tu'myajpa yø'qui
ndø tøvøta'm, ya'i tzu'ṉyajupø'is mi ñchamyajpa ju-
jchemitz sunyajpa aunque iyø. Tzi'tamø jic vitya-
jpapø ndø tøvø lo que ti syuñajpa para tun ̱gøtoya.
Jetse syunba Diosis, y vøj jetse va'cø mi ndzøcø.
7 Porque ji'quista'm ñøcøtzo'chaju va'cø vityajø
porque sunba chøjcayaj Jesucristo'is yoscuy. Pero
ji'n vya'ṉjajmoyajepø'is 'yayuda ja syuñajø. 8 Por

eso ø sunba va'cø ndø cotzoṉdamø jetse vityaj-
papø; jetse ndø cotzon ̱damba va'cø chamboyajø
viyuṉbø an ̱ma'yocuy.

Diotrefesis ji'n chøc vøjpø tiyø
9 ⁿJajyayajøjtzi carta ndø va'n ̱jajmocuy

tøvøta'm, pero Diotrefesis ji'n pyøjcøchoṉ
an ̱gui'mguy, porque ñe'c syunba más myøja'ṉom
'yan ̱guim je'tomda'm. 10 Por eso o'ca ma'ṉbøjtzi
mitzcø'mda'm, ma'ṉbø mi yac jajmuchøctame
o'ca ti chøcpa Diotrefesis. Je'is cøsujtzøtya'mbøjtzi
y tze'mda'mbøjtzi. Ni ji'n contento'aj jetse
nø chøjcuse, sino que ni ji'n pyøjcøchoṉyaj
ndø tøvø nu'cyajpapø. Y o'ca eyapø'is sunba
pyøjcøchoṉyajø, je'is ya'inducyajpa, y ji'n yac
tøjcøyaj tu'mnømbamø. Sunba'is pyojcøchoṉyaje,
jetji'nducumyacputyajpa.

11 Ø mi sunbapø chøṉø tøvøy, uy chøqui
como chøcyajpase yatzita'mbø pø'nis, sino tzøcø
chøcyajpase vøjta'mbø pø'nis. Chøcpapø'is vøjpø
tiyø, Diosise ñe. Pero chøcpapø'is yatzita'mbø tiyø,
ji'n cyomus Dios.

Mumu pø'nis vyøcotzøcyajpaDemetrio
12 Mumu nømyajpa que Demetrio vøjpø pønete.

Jujche ijtuse viyuṉbø an ̱ma'yocuy, tø tzi'pa
cuenta jetseti itque't Demetrio. Y øtzta'm jetseti
ṉgotzamdaṉque'tpa Demetrio que vøjpø pønete,
y mitz mi muspa que øtz ndzamdamba viyuṉbø
tiyø.

Ultimota'mbø ote
13 Sone tiyø sunba mi ndzajmayø, pero ji'n sun

ndzøjca'ṉøy carta más vøti tintaji'ṉ y plumaji'ṉ.

14Porque su'nbami isto' pronto. Entoncesmaṉba
nay tø o'nøtyandøji ndø ne'cta'm.

15O'nømbyøjtzi Dios va'cø mi it vøjø. Yø'cta'mbø
amigo'is mi ngyø'vejayajpa dyus. Yuschi'yaj ndø
amigo tumdumø ñøyicøs nøyicøsta'm.

